Раённая алімпіяда па беларускай мове

Лінгвістычны конкурс

9 клас

	
	


Заданне 1. Прачытайце радкі з верша Ф.Багушэвіча “Балада”. Выпішыце фанетычныя словы, у саставе якіх ёсць два санорныя гукі.
Балы: +0,5 б. за адно правільна ўказанае фанетычнае слова; 

-0,5 б. за няправільнае слова. 

У гаспадарцы ж – страта на страце:

Зараза на быдла, пажар і злодзей…

Скаціна пала, гумно згарэла,

Коні пакралі ў час рабочы.

А тут і плата на выкуп прыспела,

Зборшчык, як дым той лезе ў вочы.

Прадаў Ануфры ўсю худобу,

Выплаціў выкуп, падаткі, збор.

Заданне 2. Сярод прапанаваных сімвалаў выберыце і выпішыце толькі тыя знакі, якія з’яўляюцца сродкамі графічнай сістэмы беларускай мовы. 

Балы: +0,5 бала за адзін правільна названы знак; 

-0,5 бала за няправільны знак. 

Заданне 3. Запішыце, як называецца музычны калектыў, які складаецца з указанай колькасці музыкаў.
Максімальны бал = 3,5 (0,5 бала за кожнае слова)

1) З двух чалавек,
2) з трох чалавек,

3) з чатырох чылавек,

4) з пяці чалавек,

5) з шасці чалавек,

6) з сямі чалавек,

7) з васьмі чалавек.

Заданне 4. Растлумачце, якое ранейшае значэнне выяўляе слова ‘худоба’ ў тэксце да задання 1? (2 балы). 
Запішыце, як можна кваліфікаваць гэтае слова: дыялектызм, архаізм, гістарызм, неалагізм (2 балы).

Заданне 5. Выпішыце з тэксту (заданне 1) у алфавітным парадку ўсе назоўнікі, якія ў форме роднага склону адзіночнага ліку маюць канчаткі –у (-ю).
Балы: 0,5 бала за кожнае слова + 

0,5 бала за правільнае размяшчэнне слоў у алфавітным парадку.

Заданне 6. Запішыце з адпаведнымі прыкладамі ўсе магчымыя сродкі, якія выкарыстоўваюцца ў беларускай мове для выражэння трывальных (відавых) значэнняў дзеясловаў.
Максімальны бал = 5 балаў (4 балы за названыя сродкі 

(1 назва = 1 бал) + 1 бал за ўсе прыведзеныя прыклады)
	№
	Сродкі
	Прыклады

Заданне 7. Выпішыце канструкцыі, якія знаходзяцца па-за межамі сістэмы словазлучэнняў.

Балы: 0,5 бала за правільна выпісаную канструкцыю;

-0,5 бала лішнюю  канструкцыю.

Па-юнацку бадзёра, лататы даваць, рыхтавацца да алімпіяды, уздоўж лесу, горад Мінск, бадай поўны, іскрысты снег, паварот направа, адказваць на пытанні, дзень марозны, пайшлі адпачываць, жменя ягад.

Заданне 8. Прыдумайце і запішыце мінімальныя кантэксты, у якіх выказванне Ну і пагода сёння! перадавала б супрацьлеглыя эмоцыі. Патлумачце семантыку выказвання ў кожным кантэксце. 

Максімальны бал = 4 балы (2 балы за адзін кантэкст і значэнне + 2 балы за другі кантэкст і значэнне)

Заданне 9. На адной з алімпіяд пры напісанні водгуку вучні сканструявалі наступныя сказы. Выявіце і растлумачце памылкі, дапушчаныя ў сказах. 

Максімальны бал = 4 балы 

(1 бал за кожную выяўленую і растлумачаную памылку)

1. Сказы Р.Барадуліным выкарыстаны як простыя, так і складаныя, не ўскладнены зваротамі, мала мастацкіх эпітэтаў. 2. Вельмі рэдка сустракаюцца памяншальна-ласкавыя словы. 3. А тое, што жыццё складанае, можна ўбачыць з прыкладу сваіх бацькоў. Яны працуюць як трутні, каб у сям’і было ўсё неабходнае. 4. Другая запаведзь, якая мне ўспомнілася, чытаючы верш, — не кажы няпраўды!

Заданне 10. Спішыце тэкст. Устаўце, дзе трэба, прапушчаныя літары і знакі прыпынку (3 балы – мінус 0,5 бала за кожную памылку). Пісьмова адкажыце на пытанні, змешчаныя ў табліцы (3 балы).

Добл…сць пры ім афіцыйна лічылася першай

Якас…цю воіна і на вайсковых агл…дах 

Ён як апт…кар на вагах узваж…ваў хто лепшы.

Лепшаму там жа за добл…сць і дзякаваў шчодра.

Ох н… любіў ба…зліўцаў і п…стаў з магнатаў!

Будзь ты магнатам але калі дрэйфіш у справе 

Лёс незайздрос…ны ў такога   пагарда дружыны.

	№
	Пытанне
	Адказ
	Балы

	1.
	Хто аўтар гэтых радкоў?
	
	1

	2.
	Каму прысвечаны радкі?
	
	1

	3.
	Якія займеннікі ёсць у тэксце? Выпішыце.
	
	1

